
Ágrip 

Ólíkt því sem almennt er álitið eru myndhvörf ekki einungis einkenni skáldamáls, 

þvert á móti eru þau mjög veigamikill þáttur í tungumáli okkar og hugsun. Með 

kenningunni um hugtakamyndhvörf leitast Lakoff og Johnson við að sýna hvernig 

hugsun og tungumál tengjast og hvernig myndhvörf virðast móta hugtakakerfið. 

 Viðfangsefni mitt er að skoða að hvaða leyti, hvernig eða hvort kenninguna 

megi heimfæra á íslenskt mál. Kenningin er ákaflega viðamikil. Í fyrri hluta 

ritgerðarinnar geri ég grein fyrir helstu hugtökum sem tengjast myndmáli almennt og 

einnig nýjum hugtökum sem kenningin byggir á. Í síðari hluta beini ég sjónum að 

hugtakamyndhvörfum sem tengjast tilfinningum. Til þess að sýna hve umfangsmikil 

hugtakamyndhvörf eru í íslensku tek ég fjölda dæma úr daglegu máli, 

dægurlagatextum og ljóðum.  

 Helstu niðurstöður eru að hugtakamyndhvörf eru mjög ríkjandi í íslensku máli 

og staðfestir það hugmyndir Lakoff og Johnson um alþjóðleika kenningarinnar um 

hugtakamyndhvörf.  

 


